
Қазақстан Республикасы Ұлттық Банкінің 2017 жылғы мемлекеттік қызметтер көрсету мәселелері бойынша қызметі туралы
ЕСЕП

1. Жалпы ережелер
1. Қазақстан Республикасының Ұлттық Банкі (бұдан әрі – Ұлттық Банк) мемлекеттің ақша-кредит саясатын әзірлеуді және жүргізуді, төлем жүйелерінің жұмыс істеуін қамтамасыз ететін, валюталық реттеу мен бақылауды, қаржы нарығы мен қаржы ұйымдарын мемлекеттік реттеуді, бақылауды және қадағалауды жүзеге асыратын, қаржы жүйесінің тұрақтылығын қамтамасыз етуге жәрдемдесетін және мемлекеттік статистиканы жүргізетін мемлекеттік орган болып табылады.
Ұлттық Банк республикалық мемлекеттік мекеменің ұйымдық-құқықтық нысанындағы заңды тұлға болып табылады, өзінің дербес балансы бар және өзінің филиалдарымен, өкілдігімен және ұйымдарымен бірлесіп біртұтас құрылымды құрайды.
Ұлттық Банктің орталық аппараты Алматы қаласында мына мекенжайда орналасқан: Көктем-3 ықшам ауданы, 21-үй. 

Байланыс телефондары: (727) 270-45-91, факс: (727) 270-47-03, 261-73-52. 

E-mail: hq@nationalbank.kz.
2. «Мемлекеттік көрсетілетін қызметтер тізілімін бекіту туралы» ҚР Үкіметінің 18.09.2013ж. № 983 қаулысымен бекітілген Мемлекеттік көрсетілетін қызметтер тізіліміне (бұдан әрі – Тізілім) сәйкес Ұлттық Банк мемлекеттік көрсетілетін қызметтердің 46 түрін көрсетеді, оның ішінде 36 мемлекеттік көрсетілетін қызмет электрондық/қағаз түрінде көрсетіледі, 10 мемлекеттік көрсетілетін қызмет қана қағаз түрінде көрсетіледі. 
25.12.2017ж. «Салық және бюджетке төленетін басқа да міндетті төлемдер туралы» Қазақстан Республикасының Кодексіне енгізілген өзгерістер ескергенде, Ұлттық Банк мемлекеттік көрсетілетін қызметтердің 46 түрінің ішінде:
28 қызмет тегін негізде көрсетіледі;
18 қызмет ақылы негізде көрсетіледі.
Тізілімге енгізілген өзгерістерді есептегенде, Ұлттық Банк мемлекеттік көрсетілетін қызметтерінің бекітілген стандарттары мен регламенттері саны есепті кезеңде 46 болды.
3 жаңа көрсетілетін қызметтің енгізілуіне және 2 көрсетілетін қызметтің біреуіне бірігуіне байланысты Ұлттық Банк Басқармасының мынадай қаулылары әзірленіп, бекітілді: 

- «Қазақстан Республикасы Ұлттық Банкінің мемлекеттік көрсетілетін қызметтер стандарттарын бекіту туралы» Қазақстан Республикасы Ұлттық Банкі Басқармасының 2015 жылғы 30 сәуірдегі № 71 қаулысына өзгерістер енгізу туралы» 11.01.2018ж. № 1;

· «Қазақстан Республикасы Ұлттық Банкінің «Коллекторлық агенттіктерді есептік тіркеу» мемлекеттік көрсетілетін қызмет стандартын         бекіту туралы» 11.01.2018ж. №2; 

· «Қазақстан Республикасының Ұлттық Банкі төлем ұйымдарына көрсететін мемлекеттік көрсетілетін қызметтер стандарттарын бекіту туралы»  11.01.2018ж. №3.
Ұлттық Банк мемлекеттік көрсетілетін қызметтерінің регламенттері Қазақстан Республикасы Ұлттық Банкі Басқармасының 2017 жылғы 31 шілдедегі № 149 қаулысымен бекітілді.
Ұлттық Банктің мемлекеттік көрсетілетін қызметтері «Азаматтарға арналған үкімет» мемлекеттік корпорациясы арқылы көрсетілмейді. 
2017 жылы Ұлттық Банк 3 782, 2016 жылы 4 080 мемлекеттік қызметті көрсетті.

2017 жылы көрсетілген мемлекеттік қызметтер санының 2016 жылмен салыстырғанда 298 бірлікке төмендегені байқалады. 
«Бірыңғай жинақтаушы зейнетақы қоры» АҚ 2017 жылы 1 713 546 қызмет көрсетті.
3. Ұлттық Банктің мемлекеттік көрсетілетін қызметтерінің ішінде мыналар айтарлықтай сұранысқа ие (көрсетілген мемлекеттік қызметтердің жалпы санының 82%-ы):
1) валюталық операцияны тіркеу – 2017 жылы 1673 қызмет көрсетілді (көрсетілген мемлекеттік қызметтердің жалпы санының 44,2%-ы);

2) облигацияларды орналастыру қорытындылары туралы есепті бекіту – 2017 жылы 489 қызмет көрсетілді (көрсетілген мемлекеттік қызметтердің жалпы санының 13%-ы);

3) акцияларды орналастыру қорытындылары туралы есепті бекіту – 2017 жылы 355 қызмет көрсетілді (көрсетілген мемлекеттік қызметтердің жалпы санының 9,4%-ы);

4) валюталық операция туралы немесе шетел банкінде банк шотын ашу туралы хабарламаны растау – 2017 жылы 346 қызмет көрсетілді (көрсетілген мемлекеттік қызметтердің жалпы санының 9,1%-ы);

5) қаржы ұйымдарының, банк, сақтандыру холдингтерінің, «Сақтандыру төлемдеріне кепілдік беру қоры» АҚ-тың басшы қызметкерлерін сайлауға (тағайындауға) келісім беру – 2017 жылы 254 қызмет көрсетілді (көрсетілген мемлекеттік қызметтердің жалпы санының 6,7%-ы).
Көрсетілген мемлекеттік қызметтердің қалған 17,6%-ы мемлекеттік көрсетілетін қызметтердің 41 түріне тиесілі, оның ішінде мемлекеттік көрсетілетін қызметтердің 14 түрі бойынша 2017 жылы қызмет көрсетуге өтініш келіп түскен жоқ. 
2. Көрсетілетін қызметті алушылармен жұмыс 
1. Ұлттық Банктің мемлекеттік қызметтер көрсету тәртібі туралы ақпараты Ұлттық Банктің www.nationalbank.kz. интернет-ресурсының «Мемлекеттік көрсетілетін қызметтер» бөлімінде, сондай-ақ  www.egov.kz және www.elicense.kz интернет-ресурстарында «Бизнес» бөлімінің «Мемлекеттік органдар бойынша көрсетілетін қызметтер» кіші бөлімінде орналастырылған.
2. 2017 жылы «Ашық НҚА» порталында Ұлттық Банк Басқармасы қаулыларының жобаларын жария талқылау жөнінде мынадай іс-шаралар өткізілді:
· «Қазақстан Республикасы Ұлттық Банкінің мемлекеттік көрсетілетін қызметтер регламенттерін бекіту туралы»  Қазақстан Республикасы Ұлттық Банкі Басқармасы қаулысының жобасы (2017ж.29.05. – 2017ж.12.06.);
· «Қазақстан Республикасының Ұлттық Банкі төлем ұйымдарына көрсететін мемлекеттік көрсетілетін қызметтер стандарттарын бекіту туралы» Қазақстан Республикасы Ұлттық Банкі Басқармасы қаулысының жобасы (2017ж.13.06. – 2017ж.27.06.);

· «Қазақстан Республикасы Ұлттық Банкінің «Коллекторлық агенттіктерді есептік тіркеу» мемлекеттік көрсетілетін қызмет стандартын бекіту туралы» Қазақстан Республикасы Ұлттық Банкі Басқармасы қаулысының жобасы (2017ж.14.06. – 2017ж.28.06.);

· «Қазақстан Республикасы Ұлттық Банкінің мемлекеттік көрсетілетін қызметтер стандарттарын бекіту туралы» Қазақстан Республикасы Ұлттық Банкі Басқармасының 2015 жылғы 30 сәуірдегі № 71 қаулысына өзгерістер енгізу туралы» Қазақстан Республикасы Ұлттық Банкі Басқармасы қаулысының жобасы (2017ж.19.06. – 2017ж.03.07.).

Ұлттық Банктің мемлекеттік көрсетілетін қызметтер стандарттарының жобаларын жария талқылау кезеңінде олар бойынша көрсетілетін қызметті алушылардан ескертулер мен ұсыныстар түскен жоқ.
3. Сондай-ақ, 2017 жылы көрсетілетін қызметті алушылардың Ұлттық Банктің мемлекеттік қызмет көрсету тәртібі туралы хабардар болуын арттыру жөнінде мынадай іс-шаралар жүзеге асырылады:

1) мерзімді баспасөз басылымдарында, сондай-ақ Қазақстан Республикасының түрлі облыстарының жергілікті атқарушы органдарының интернет-ресурстарында 704 мақала жарияланды;

2) 2 928 интернет стенд ресімделді;

3) Ұлттық Банктің және «БЖЗҚ» АҚ-тың мемлекеттік көрсетілетін қызметтерін алушылар болып табылатын ұйымдардың басшылары мен қызметкерлері үшін 17 667 семинар, оқу және таныстырылым өткізілді; 

4) Ұлттық Банк қызметкерлерінің радио мен телевидениеде 20 сөйлейтін сөзі дайындалды; 

5) Ұлттық Банктің мемлекеттік қызмет көрсету мәселелері бойынша 49 кездесу, брифинг, баспасөз конференциясы, ашық күн есіктері ұйымдастырылды; 

6) мемлекеттік қызметті «электрондық үкімет» веб-порталы арқылы электрондық нысанда алу мүмкіндігі туралы хаттар, оның ішінде көрсетілетін қызметті алушылардың атына жіберілді;

7) басқа да іс-шаралар өткізілді (ескертпелер, түсіндіру сипатындағы хаттар, баяндамалар және т.с.с. әзірлеу). 

Ұлттық Банктің интернет-ресурсында «мемлекеттік көрсетілетін қызметтер» бөлімінде мемлекеттік көрсетілетін қызметтер стандарттары мен регламенттері туралы маңызды ақпарат, мемлекеттік қызмет көрсету бизнес-процестерінің паспорттары мен анықтамалықтары, Ұлттық Банктің мемлекеттік қызмет көрсету мәселелері жөніндегі қызметі туралы есеп, сондай-ақ мемлекеттік көрсетілетін қызметтер тізілімі, көрсетілетін қызметтерін алушылардың байланыс деректері, көрсетілетін қызметтерін алушыларға арналған статистикалық және өзге ақпарат уақтылы орналастырылды. 

3. Мемлекеттік қызмет көрсету процестерін жетілдіру жөніндегі қызмет

1. Мемлекеттік көрсетілетін қызметтерді оңтайландыру жөніндегі іс-шаралар жүргізу шеңберінде Ұлттық Банк есепті кезеңде «Азаматтарға арналған үкімет» мемлекеттік корпорациясы арқылы көрсетілетін мемлекеттік қызметтерді іріктеу жөніндегі ведомствоаралық комиссияның жұмысына қатысты.

«Азаматтарға арналған үкімет» мемлекеттік корпорациясы арқылы көрсетілетін мемлекеттік қызметтерді іріктеу жөніндегі ведомствоаралық комиссия отырысының нәтижесі бойынша 2017 жылғы 7 желтоқсанда өңірлік филиалдар көрсететін 2-ші мемлекеттік көрсетілетін қызметтер бойынша көрсету мерзімдері мен тізбені оңтайландыру және оларды баламасыз көрсетуге беру туралы шешім қабылданды:

1. Уәкілетті ұйымдарға қолма-қол шетел валютасымен айырбастау операцияларын ұйымдастыру жөніндегі қызметті жүзеге асыруға лицензия беру;

2. Микроқаржы ұйымдарын есептік тіркеу.

Сонымен қатар, 2017 жылы Ұлттық Банк ҚР Ақпарат және коммуникациялар министрлігімен (бұдан әрі – ҚР АКМ) және «Ұлттық ақпараттық технологиялар» АҚ-пен бұдан әрі – «ҰАТ» АҚ) бірлесіп мемлекеттік қызмет көрсетудің ақпараттық жүйесін ретке келтіру мақсатында мынадай проблемалық мәселелері бойынша тиісті жұмыс жүргізілді: 
1) ақпараттық жүйелер арқылы мемлекеттік қызмет көрсету бойынша орын алып отырған проблемаларды жою;

2) «Мониторинг» АЖ-да қалыптастырылатын есептерде айырмашылықтар және ақпараттық жүйелердегі жұмыс кезінде проблемалар анықталған кезде Ұлттық Банктің аумақтық филиалдарының, орталық аппаратының «ҰАТ» АҚ-пен өзара іс-қимыл жасауы;

3) egov.kz және elicenze.kz порталдарындағы мемлекеттік көрсетілетін қызметтер туралы мәліметтер бойынша сәйкессіздіктерді жою.

Есепті кезең ішінде Ұлттық Банктің көрсетілетін қызметті берушілер және Бірыңғай байланыс орталығында мемлекеттік қызмет көрсету тәртібі бойынша мемлекеттік қызмет көрсету мәселелері жөніндегі ақпаратының маңызы арттырылды.

Сондай-ақ «www.elicense.kz» интернет-ресурсындағы Мемлекеттік көрсетілетін қызметтер жөніндегі мәліметтердің маңызын арттыру бойынша жұмыс жүргізілді.

Анықталған сәйкессіздіктер туралы ҚР АКМ мен «ҰАТ» АҚ-қа уақтылы хабарланды.
Жоғарыда көрсетілген жұмыс Қазақстан Республикасы Мемлекеттік қызмет істері және сыбайлас жемқорлыққа қарсы іс-қимыл агенттігінің (бұдан әрі – ҚР МҚІжСЖҚА) Ұлттық Банктің 2016 жылғы мемлекеттік қызмет көрсету тиімділігін бағалау нәтижелері бойынша алынған, дәстүрлі тәсілмен Ұлттық Банкте ғана көрсетілетін қызметтерді оңтайландыру және автоматтандыру туралы ұсынымдарын орындау шеңберде де жүргізілді.
Тұтастай алғанда,  «Қазақстанның Үшінші жаңғыруы: жаһандық бәсекеге қабілеттілік» Мемлекеттік басшысының Қазақстан халқына жолдауы шеңберінде мемлекеттік қызметтер көрсету процесін барынша оңтайландыру,  оның ішінде құжаттардың мерзімі мен тізбесін қысқарту, қайталанатын рәсімдерді жою және оларды толық электрондық форматқа көшіру бойынша жұмыс жалғастырылатын болады. 

2. Ұлттық Банктің аумақтық филиалдарының қызметкерлері үшін мемлекеттік қызмет көрсету саласында біліктілігін арттыруға бағыталған іс-шаралар шеңберінде 2017 жыл ішінде мынадай тақырыптар бойынша вебинарлар ұйымдастырылды:

1) «Мемлекеттік көрсетілетін қызметтердің мәселелері» тақырыбы бойынша вебинар, оған Ұлттық Банктің аумақтық филиалдарының 136 қызметкері қатысты;
2) Ұлттық Банктің Төлем балансы және валюталық реттеу департаменті ұйымдастырған «Төлем балансы және валюталық режим статистикасының практикалық мәселелері» тақырыбы бойынша тағылымдама;
3) Ұлттық Банктің Төлем балансы және валюталық реттеу департаменті ұйымдастырған «Төлем балансы және валюталық режим статистикасының практикалық мәселелері» тақырыбы бойынша семинар.

4) жекелеген аумақтық филиалдар сол жерлерде мемлекеттік қызмет көрсетуді регламенттейтін нормативтік құқықтық актілер бойынша тікелей мемлекеттік қызмет көрсететін филиалдардың қызметкерлері үшін техникалық оқу жүргізді.

5) Ұлттық Банктің аумақтық филиалдарының қызметкерлері «Мемлекеттік көрсетілетін қызметтердің сапасын жетілдіру» және «Сыбайлас жемқорлыққа қарсы іс-қимыл» тақырыптары бойынша МҚІСҚА өңірлік департаменттерінің қызметкерлері ұйымдастырған лекцияларды тыңдады.

3. Мемлекеттік қызмет көрсету процестерін нормативтік-құқықтық жетілдіру шеңберінде мынадай іс-шаралар жүргізілді.

2017 жылғы 24 ақпанда «Қазақстан Республикасы Ұлттық Банкінің мемлекеттік көрсетілетін қызметтер стандарттарын бекіту туралы» Қазақстан Республикасы Ұлттық Банкі Басқармасының 2015 жылғы 30 сәуірдегі № 71 қаулысына өзгерістер мен толықтырулар енгізу туралы» Қазақстан Республикасының Ұлттық Банкі Басқармасының № 37 қаулысы бекітілді.

2017 жылғы 31 шілдеде «Қазақстан Республикасы Ұлттық Банкінің мемлекеттік көрсетілетін қызметтер регламенттерін бекіту туралы» Қазақстан Республикасының Ұлттық Банкі Басқармасының № 149 қаулысы бекітілді.

Тізілімге
 2016 жылғы 15 желтоқсандағы өзгерістерді іске асыру, сондай-ақ мемлекеттік көрсетілетін қызметтерді алу үшін ұсынылатын құжаттарды және оларды көрсету мерзімдерін одан әрі оңтайландыру мақсатында мемлекеттік көрсетілетін қызметтердің стандарттары
 және регламенттері
 жаңа редакцияда бекітілді.
Есепті кезеңде «Мемлекеттік көрсетілетін қызметтер тізілімін бекіту туралы» Қазақстан Республикасы Үкіметінің 2013 жылғы 18 қыркүйектегі            № 983 қаулысына өзгерiстер мен толықтырулар енгізу туралы» Қазақстан Республикасы Үкіметінің 2017 жылғы 12 қазандағы № 637 қаулысымен Мемлекеттік көрсетілетін қызметтер тізіліміне мынадай өзгерістер бекітілді:

1) 3 жаңа мемлекеттік көрсетілетін қызмет қосылды;

1. Қазақстан Республикасының Ұлттық Банкінде есептік тіркеуден өткен төлем ұйымдарының тізіліміне енгізу;

2. Төлем ұйымдарын ерікті түрде қайта ұйымдастыруды (біріктіруді, қосуды, бөлуді, бөліп шығаруды, қайта құруды) жүргізуге келісім беру;

3. Коллекторлық агенттіктерді есептік тіркеу.

2) 2 мемлекеттік көрсетілетін қызмет біріктірілді;

1. Сақтандыру (қайта сақтандыру) ұйымының және (немесе) сақтандыру холдингінің еншілес ұйымды құруына немесе иеленуіне,;

2. Сақтандыру (қайта сақтандыру) ұйымының және (немесе) сақтандыру холдингінің ұйымдардың капиталына қомақты қатысуына рұқсат беру.
3) 1 мемлекеттік көрсетілетін қызмет алып тасталды:

1. Сақтандыру (қайта сақтандыру) ұйымының және (немесе) сақтандыру холдингінің ұйымдардың капиталына қомақты қатысуына рұқсат беру.
Сонымен қатар, 2017 жылғы 12 қазандағы Тізілімге өзгерістерді көрсету мақсатында Ұлттық Банк Басқармасы қаулыларының мынадай жобалары бекітілді:

· «Қазақстан Республикасы Ұлттық Банкінің мемлекеттік көрсетілетін қызметтер стандарттарын бекіту туралы» Қазақстан Республикасы Ұлттық Банкі Басқармасының 2015 жылғы 30 сәуірдегі № 71 қаулысына өзгерістер енгізу туралы» 11.01.2018ж. №1;

· «Қазақстан Республикасы Ұлттық Банкінің «Коллекторлық агенттіктерді  есептік тіркеу» мемлекеттік көрсетілетін қызмет стандартын         бекіту  туралы» 11.01.2018ж. №2;
 «Қазақстан Республикасының Ұлттық Банкі төлем ұйымдарына көрсететін мемлекеттік көрсетілетін қызметтер стандарттарын бекіту туралы» 11.01.2018ж. №3.
Жоғарыда көрсетілген мемлекеттік көрсетілетін қызмет стандарттарын іске асыру мақсатында Басқарма қаулысының төмендегі жобалары дайындалды  және Ұлттық Банктің  мүдделі мемлекеттік бөлімшелерімен келісілді:

- «Қазақстан Республикасының Ұлттық Банкі төлем ұйымдарына көрсететін мемлекеттік көрсетілетін қызметтер регламенттерін бекіту туралы»;

         - Қазақстан Республикасы Ұлттық Банкінің «Коллекторлық агенттіктерді есептік тіркеу» мемлекеттік көрсетілетін қызмет стандартын бекіту туралы»; 
        - «Қазақстан Республикасы Ұлттық Банкінің мемлекеттік көрсетілетін қызметтер регламенттерін бекіту туралы» Қазақстан Республикасы Ұлттық Банкі Басқармасының 2017 жылғы 31 шілдедегі № 149 қаулысына өзгерістер  енгізу туралы» - сақтандыру бойынша екі мемлекеттік көрсетілетін қызметтерді  біріктіру бойынша.

4. Мемлекеттік қызмет көрсету сапасына бақылау  жасау 
1.  2017 жылғы үшінші тоқсанда Ұлттық Банк «GOLD BARS Encashment» ЖШС-тың  «Банк операцияларының жекелеген түрлерін жүзеге асыратын ұйымдарға банкноталарды, монеталарды және құндылықтарды инкассациялауға лицензия беру» мемлекеттік көрсетілетін қызмет стандартын көрсету  үшін қажетті  құжаттар топтамасының  толық болмауына  байланысты  өтінішті  қараудан  негізсіз бас  тарту бойынша  өтінішті  қарады (қосымша).
Өтінішті  қарау  нәтижесі  бойынша Ұлттық Банктің  өтінішті  бұдан әрі  қараудан  бас  тартуы  негізгі  болғандығы  анықталды.

Өтініш мемлекеттік көрсетілетін қызмет стандартында  белгіленген мерзімде  қаралды. 

2.  Есепті кезең ішінде тоқсан сайынғы негізде статистикалық  деректерді,   мемлекеттік қызмет көрсету сапасына және ақпараттық жүйелерге мониторинг нәтижелерін,  мемлекеттік қызмет көрсету сапасын  арттыру бойынша  түсіндірме іс-шаралар, шағымдардың  болуы/болмауы және  басқалар туралы ақпаратты көрсететін талдамалық  жазбаларды қалыптастырумен көрсетілетін мемлекеттік қызмет сапасына ішкі бақылау  бойынша  Ұлттық Банктің жұмысы  туралы  есеп дайындалды.

Тоқсан сайынғы негізде нормативтік  құқықтық актілерді, мемлекеттік қызмет көрсету бизнес-процестерін қамтитын мемлекеттік қызмет көрсетуге,  ҚР заңнамасының мемлекеттік қызмет көрсету саласындағы талаптарын сақтауға, мемлекеттік қызмет көрсету сатысы туралы деректерді «Мониторинг» ИАЖ енгізуге,  мемлекеттік қызмет көрсету сапасына  қоғамдық  мониторинг қорытындыларына мониторинг жүргізілді.  

Ай сайын көрсетілген мемлекеттік қызметтер және мемлекеттік көрсетілетін қызметті алушы тұлғалар  туралы  мәліметтерімен Е-лицензиялау» «Мониторинг» ИАЖ мемлекеттік деректер базасының деректеріне  мониторинг жүргізілді. Айырмашылықтар болған кезде олардың туындау себептері  анықталды, ақпараттық жүйелердің техникалық іркілістері  болған жағдайда  бөлімшелермен  және «ҰАТ» АҚ-пен бірлесіп актілер ресімделді. Басқа проблемалар  бойынша  тиісті ақпарат оларды жоюға шаралар  қабылдау  үшін «ҰАТ» АҚ-қа  және  ҚР АКМ-не  жіберілді.  

Мониторинг нәтижелері мемлекеттік қызмет көрсететін бөлімшелерге  және  филиалдарға жіберілді.

Ішкі бақылау шеңберінде 8 аумақтық филиалдарда және  Ұлттық Банктің  орталық  аппаратының 3 бөлімшелерінде 12 тексеру  жүргізілді.  

Тексеру нәтижелері бойынша мемлекеттік көрсетілетін қызметті  олардың  көрсету тәртібі  мен  мерзімдерін  бұзу жағдайларының,  сол сияқты  көрсетілетін қызметті алушылар тарапынан көрсетілген мемлекеттік  қызмет сапасына  қатысты шағымдар  анықталған  жоқ.  

3.  Мемлекеттік  қызметті   көрсету сапасын  бағалау  мен  сапасын бақылау жөніндегі уәкілетті  орган  жүргізген  мемлекеттік  қызметті   көрсету сапасын бақылаудың  нәтижелері  Ұлттық Банкке  2018 жылдың  4 сәуіріндегі  жағдай  бойынша келіп  түскен жоқ.
4.  2017 жылы 3 204 мемлекеттік  қызмет  көрсету карточкалары жиналды және көрсетілген карточкаларды талдау есепті кезеңде Ұлттық Банктің мемлекеттік көрсетілетін қызметін тұтынушылардың мемлекеттік  қызметті   көрсетуге қанағаттанғандығын көрсетті:

· Қызмет көрсетудің уақтылығы –100%; 

· Қызмет көрсету  процесінің сапасы – 100%;

· Қызмет көрсету туралы  ақпараттың қолжетімділігі – 99,96%;

· Қызметкерлердің сыпайылығы–99,96%. 

Жалпы алғанда Ұлттық Банктің бөлімшелері 2017 жылы 
3 782,  оның ішінде Ұлттық Банк орталық аппараты – 1 462,  аумақтық филиалдар – 2 320 мемлекеттік  қызмет көрсетті. 

2017 жылы мемлекеттік қызмет көрсету саласында қоғамдық  мониторингті «САНДЖ»  тәуелсіз зерттеу  институты жүргізді. Қоғамдық  мониторинг жүргізу үшін Ұлттық Банктің  «Валюталық  операцияларды тіркеу»  мемлекеттік көрсетілетін қызметі  іріктеліп алынды.

Қоғамдық мониторинг нәтижелеріне  сәйкес «Валюталық  операцияларды тіркеу»  мемлекеттік көрсетілетін қызмет бойынша қанағаттандыру  деңгейі 100-дың 74,6%-ын құрады, орташа балл – 5-тің 4,71-ы. Қоғамдық мониторингке  қатысқан  мемлекеттік органдардың (21)  рейтингінде Ұлттық Банк 6-позицияға ие болды. Бұл ретте мемлекеттік органдар бойынша жалпы алғанда  қанағаттанушылық баллы 2017 жылы  65,9%-ды, ал 2016 жылы - 72,8%-ды  құрады.

5. Мемлекеттік қызметті көрсетудің одан арғы тиімділігінің және оның сапасына көрсетілетін қызметті алушылардың қанағаттануын арттырудың перспективалары.
2018 жылы мемлекеттік қызмет көрсету сапасын арттыру бойынша  Ұлттық Банктің қызметін одан әрі жетілдіру мақсатында: 
1. «Азаматтарға арналған үкімет» мемлекеттік корпорациясы арқылы көрсетілуі тиіс Мемлекеттік қызметтерді іріктеу жөніндегі ведомствоаралық комиссияның отырыстарына қатысу аясында мемлекеттік қызмет көрсететін Ұлттық Банктің бөлімшелері және филиалдарымен бірлесіп мемлекеттік көрсетілетін қызметтерді оңтайландыру;  
2. Мемлекеттік көрсетілетін қызметтердің мерзімдерін сақтау және сапасын қамтамасыз ету мақсатында ішкі бақылаудың тиімділігін  арттыру; 
3. «Электрондық үкімет» арқылы электрондық нысанда көрсетілетін Ұлттық Банктің мемлекеттік көрсетілетін қызметтерін танымал етуді қамтамсыз ету бойынша шаралар қабылдау;  
4. Мемлекеттік көрсетілетін қызмет сапасын, оның ішінде  мемлекеттік қызметтің уақытында көрсетілуін қамтамасыз ету, қызмет көрсету туралы ақпараттың қолжетімділігін, көрсетілетін қызмет алушыларға қызмет көрсету деңгейін арттыру бойынша жұмыстарды жалғастыру жоспарланып отыр.
Төрағаның орынбасары                                           Д. Ғалиева 
Жинақтауға жауапты: 

Бикмаева Н.И. тел. 1414

� ҚР Үкіметінің 18.09.2013ж. №983 қаулысымен бекітілген Мемлекеттік көрсетілетін қызметтер тізілімі, ҚР Үкіметінің 15.12.2016ж.  №816 қаулысымен бекітілген өзгерістермен қоса


� «Қазақстан Республикасы Ұлттық Банкінің мемлекеттік көрсетілетін қызметтер стандарттарын бекіту туралы» Қазақстан Республикасы Ұлттық Банкі Басқармасының 2015 жылғы 30 сәуірдегі № 71 қаулысына өзгерістер мен толықтырулар енгізу туралы» Ұлттық Банк Басқармасының 24.02.2017ж. №37 қаулысы


� «Қазақстан Республикасы Ұлттық Банкінің мемлекеттік көрсетілетін қызметтер регламенттерін бекіту туралы» Ұлттық Банк Басқармасының 31.07.2017ж. №149 қаулысы





